
Ụmịedemede 

Nnọkọ ụdaume abụọ ma ọ bụ karịa na njejiokwu abụọ dịdobere 
onwe ha na mmebe okwu ma ọ bụ n’usorookwu ka a kpọrọ 
hiatus. Anyị nwekwara ike ịsị na hiatus pụtara ụdaume iche ọyọ 
kenkejiokwu abụọ n’ịgbo.  Nke a bụ ọnọdụ a hụtara n’asụsụ 
mba ụwa dị iche iche. Site na nchọpụta ndị odee na ndị otu 
nchọpụta dị iche iche, o doro anya na ụfọdịụ asụsụ mba ụwa 
na-achọ ihe ha ga-eme iji gbochie ọnọdụ a ebe ndị ọzọ na-ezere 
ọnọdụ dị etu a ka ọ ghara ịpụta ihe n’asụsụ ha. Asụsụ Igbo dị 
ka otu n’ime asụsụ nke a pụtara ihe na ya na-agbasi mbọ ike 
ịhụ na a na-eme ka hiatus ghara ịdị na-adị ire. Otu ụzọ asụsụ 
Igbo ji edozi hiatus bụ ntinye. Akwụkwọ nchọcha a na-eleba 
anya ụzọ ụmụafọ maara asụ Igbo nke ọma si e tinye 
mgbochiume n’etiti ụdaume iche ọyọ kenkejiokwu abụọ. A 
chọpụtara na mgbochiume a na-etinye ebe ahụ bụ ụdangwe nke 
nwere ike ịbụ ụdayịị ma ọ bụ ụdawịị.  Ihe na-ekpebi ma ntinye 
a ga-abụ ụdayịi ka ọ ga-abụ ụdawịị bụ ụdị ụdaume nke mbụ na 
hiatus ahụ. Ọ bụrụ na ọ bụ ụdaume elu keihu bu ụzọ, a na-etinye 
ịjṅ, ma ọ bụrụ ụdaume elu keazụ, a na-etinye ịwṅ. Iji mee ka 
nchọcha a dị mma ma doo anya, e ji atụtụ ọptimaliti wee rụọ 
ọrụ.  Atụtụ ọptimaliti gosiri na iwu ndị gbasaara ịriba ama 
kacha dị ire karịa iwu ndị ntụkwasị obi. Ya bụ na asụsụ Igbo 
na-esonyere ọtụtụ asụsụ mba ụwa agbarụ ihu n’ebe Hiatus dị. 

Ọkpụụrụkpụ okwu: hiatus, nkejiokwu, ụdangwe, ụdayịi, 
ụdawịi, atụtụ ọptimaliti. 

Ndubata 

Mgbe nwaamaala Igbo maara asụ asụsụ ya nke ọma na-
ekwu okwu, ọ kachasị n’okwu ọsọ ọsọ, o nwere ike ọ hapụ 
ịkpọpụtacha ụda ụfọdụ dị n’okwu ahụ nke ọma. Mgbe nke a 
metụtara ụdaume, a na-asịkarị na e nwere olilo, ma ọ bụ ndapụ 
ụdaume.  A na-enwe olilo ụdaume mgbe mgbe otu ụdaume 
gbanwere ọdidị ya ma were ọdidị ụdaume nọ ya nso. Ụdị olilo 
atọ pụtara ihe n’Igbo. Ha bụ olilo nlocha, mmakọ, na ndapụta 
(Emenanjo 2010).  N’aka nke ọzọ, mgbe ụdaume abụọ 
nọdebere onwe ha na mpkụrụokwu abụọ, n’okwu ọsọ ọsọ, e 
nwere ike iwepụ otu ụdaume. Mgbe nke a mere, a na-asi na e 
nwere ndapụ ụdaume.  Mgbe anyị lere anya n’ọtụtụ ọmụma atụ 
olilo ma ọ bụ ndapụ ụdaume Igbo e deputaraala n’ụfọdụ 
akwụkwọ, otu ihe anyị chọpụara bụ na ha na-apụtakarị ihe ebe 
e nwere nkejiokwu abụọ nọ onwe ha nso. Nkejiokwu nke mbụ 
na-akwụsị n’ụdaume ebe nkejiokwu nke abụọ na-amalite 
n’ụdaume. Mgbe anyị tụlere ọnọdụ a na ihe a na-ahụ n’ụfọdụ 
asụssụ mba ụwa, anyị chọpụtara na ọtụtụ asụsụ mba ụwa 
anaghị anabata ụdaume abụọ dị iche ịnọ n’agbata nkejiokwu 
abụọ. Ụdaolu abụọ na-eyighị onwe ha nọ n’agbata nkejiokwu 
abụọ ka a kpọrọ Hiatus. Hiatus bụ okwu si n’asụsụ Latin. Ọtụtụ 
asụsụ anaghị anabata hiatus. Ọtụtụ asụsụ mba ụwa na-agba 
mbọ igbochi ma ọ bụ izeere hiatus. Ụzọ ndị e si egbochi ma ọ 
bụ edozi ọnọdụ hiatus gụnyere ibugharị ụdaume ka ọ banye na 
nkejiokwu ọzọ (ya bụ nkegharị nkejiokwu), ụdaume mkpị, 
ntinye mgbochime, ndapụ ụdaume, mmebe ụdangwe,  mmakọ 
ụda dgz.  

Asụsu Igbo dịka asụsụ ọtụtụ mba ụwa ndị ọzọ na-ebu agha 
emegide hiatus. Anyị ga-atụle n’akwụkwọ a ma e nwere ike ịsị 
na asụsụ Igbo na-eji ntinye ụangwe n’etiti nkejiokwu abụọ iji 

gbochie hiatus. Nke a ga-apụta ihe ma anyị nwee ike ịza ajụjụ 
nchọcha ndị a na-esote: 

1. Kedu ka ntinye ụdangwe ga-esi gbochie ọnọdụ hiatus 
n’aụsụ Igbo? 

2. Olee ka atụtụ optimaliti ga-esi gosipụta ndozi hiatus 
site na ntinye ụdangwe n‘asụsụ Igbo? 

Ebe e jiri mee nchọcha a bụ ala Igbo n’ihi na ọ bụ n’ala 
Igbo ka a na-asụkarị asụsụ Igbo. Asụsụ Igbo a gbadoro ụkwụ 
na ya wee mee nchọcha a bụ asụsụ Igbo Izugbe n’ihi na ọ bụ 
ya ka e ji akuzi nkuzi, ede edemede, agbasa ozi ma bụrụ asụsụ 
Igbo onye Igbo ọ bụla na-aghọta ma a sụọ ya. 
Mkpụrụokwu/okwu ndị e jiri mee nchọcha bụ okwu Igbo 
Izugbe e wekọtara n’akwụkwọ ederede n’ihi na o nweghị 
mpaghara ala Igbo a ga-asị na ọ bụ ha nwe ma ọ bụ na-asụ Igbo 
Izugbe. Nke a pụtara n’Igbo Izugbe bụ asụsụ edemede ndị Igbo. 

Ntụlegharị agụmagụ 

Atụtụ ọptimaliti 

Iji gosipụta nke a ka o doo anya nke ọma, anyị ga-eji 
atụtụ ọptimaliti wee nyochaa ya. Atụtụ ọptimaliti a bụ atụtụ 
Alan Prince na Paul Smolensky wepụtara n’afọ 1993, nke 
Prince na McCarthy (1993) mere ka ọ gbasapụ aka. E 
nwekwara ike iji atụtụ a rụọ ọrụ n’usorookwu na amụmamụ 
echiche n’agbanyeghị na ebe ndị mmadụ kacha gbado ụkwụ bụ 
n’amụmamụ mkpụrụ ụdaasụsụ n’ihi na ọ bụ n’amụmamụ a ka 
e ji ya rụọ ọrụ mbụ. Prince na Smolensky (1993) na nkọwa ha 
kwuru na ndịịche dị n’asụsụ gbadoro ụkwụ kpọmkwem na etu 
ha si edozi ọgbaghara dị n’etu ma ọ bụ n’ụzọ ha si ahụta ọkọtọ 
izugbe a n’ịgbado anya n’usoro ndị a. Ụtọasụsụ asụsụ ọ bụla 
bụ ụzọ ha si edozi ọgbaghara ndị pụtara ihe n’ọkọtọ izugbe ndị 
a. Atụtụ a na-atụ anya ịga n’ogo dị elu n’ọrụ ịka na ịkọwa 

ebumnuche atụtụ ụtọasụsụ. Prince na Smolensky (1993) 
kwukwara na atụtụ a wepụtara ụzọ ihe abụọ bụ ebe mgbado 
ụkwụ. Ha gụnyere: 1. Ụtọasụsụ ahụ ga-enwe ‘GEN’ na-arụ ọrụ 
nke na-ewepụtara ihe ọ bụla a ga-eji rụ ọrụ nnukwu ohere 
inwete ihe ndị ha ga-eji rụ ọrụ site n’igosipụta n’onwe ya usoro 
ndị kacha mkpa. 2. Ọkọtọ ga-abụ ihe izugbe dị nnukwu mkpa, 
nwekwaa otu ụdị ọdịdị ma nwekwa ikike mgbaghara dị ukwu 
n’ebe ntụcha dị mma nke ọma dị. Ọmachọnụ (2007:18) 
kọwapụtara na ụtọasụsụ nke ọ bụla na-edozi ọkọtọ ndị a 
n’ogogo n’ogogo nke na-edozi ọgbaghara ọ bụla dị n’etiti ha 
ka ọ laara ọkọtọ nke kacha ibe ya n’ogo. N’uche nke ya, Kager 
(2004) hụtara atụtụ ọptimaliti dịka atụtụ e ji atụle ma na-
enyocha etu asụsụ si arụ ọrụ. 

 McCarthy na Prince (1993, 1994 & 1995) kọwapụtara 
na atụtụ ọptimaliti ji usoro ise were arụ ọrụ. Usoro ise ndị a 
gụnyere: izuzugbe, mmebirịta iwu, ogogo, nsonyerịta, na 
nnọkọrịta. Site n’etu odee ndị ọzọ si hụta atụtụ a, o doro anya 
na ọ bụ atụtụ a ka mma iji nyochaa amụmamụ ụdaasụsụ n’uju 
iji mata etu ọkọtọ ndị dị n’asụsụ si dị, iwu na-achị usoro ndoko 
asụsụ nke ọ bụla na etu na ebe ndoko asụsụ nke ọ bụla si rie 
mperi site n’imebi usoro iwu na-achị ọkọtọ asụsụ ahụ. A hụtara 
atụtụ ọptimaliti dị ka atụtụ nwere ike ịgbanwe ma ọ bụ inwe 
mmekọrịta n’ebe atụtụ amụmamụ ụdaasụsụ dị (Oyebade 1998). 

 Ọ dị mkpa ịkọwapụta usoro iwu ise a atụtụ ọptimliti ji 
arụ ọrụ iji nye aka na nghọta ha. 

Izuzugbe: Nke a bụ usoro iwu atụtụ ọptimaliti na-egosi na 
ọkọtọ ndị ahụ zuru ụtọasụsụ asụsụ mmadụ ọnụ. N’izuzugbe, 
ọkọtọ niile anaghị ahacha nhatanha n’ọrụ ha n’asụsụ niile maka 
na asụsụ dị iche iche nwere ụzọ dị iche iche ha si edozi ọkọtọ 
ha n’ogogo n’ogogo. Iji maa atụ, otu ọkọtọ nwere ike ịpụta ihe 
n’otu asụsụ ma ọ gaghị apụta ihe n’asụsụ ọzọ. 

Mmebirịta iwu: Nke a dị ka Kager (1999) si kwuo pụtara na 
ọkọtọ na-emebi iwu na-achị asụsụ kama mmebi iwu a anaghị 
ebu ibu. Na nkọwa ya, ọkọtọ anaghị akpacha anya emebi iwu; 
ọ ga-enwerịrị ihe kpatara ọkọtọ ọ bụla ji mebi iwu. Otu ihe dị 
mkpa o jiri mebie iwu nwere ike ịbụ ka ọ ghara imebi iwu nke 
ka n’ogogo. 

Nnọkọrịta: Nke a bụ usoro atụtụ ọptimaliti na-akọwa na ọkọtọ 
kwesịrị ntụkwasị obi na ọkọtọ ịrịba ama nwere ike ịnọkọ n’otu 
ahịrị ma ọ bụ ogo. Nke a pụtara na ọkọtọ niile dị n’ụdị dị iche 
iche nwere ike ịnọkọrịta n’otu ogogo dị ka Kager (2004) siri 
kwuo.   

Ogogo: N’atụtụ ọptimaliti, a na-enye ihe ọ bụla e wepụtara 
akara etu o si mebi iwu ọkọtọ, akara a na-enye ya na-ebido 
n’efu gawa. Usoro a ka a na-akpọ ogogo. 

Nsonyerịta: Site na nkọwa Oyebade (1998), usoro ọkọtọ na-
enyocha ihe ndị a nabatara na ntụgharị uche niile banyere ọdịdị 
dị mma. 

 E jirila atụtụ ọptimaliti a wee mee nchọcha banyere 
hiatus nakwa ntinye ụdangwe kpọmkwem. Isiokwu na-esote 
ga-eleba anya n’ụfọdụ nnyocha gbasara hiatus na ntinye 
ụdangwe. 

Hiatus na ntinye ụdangwe 

Hiatus dika anyị kọwara n’ụmị na ndubata akwụkwọ a bụ 
ụdaume abụọ eyighị onwe ha bịakọtara ọnụ n’agbata 
nkejiokwu abụọ nwere ike ịbụ mkpụrụokwu abụọ bịakọtara 
ọnụ iji mebee otu mkpụrụokwu, nkebiokwu, nkebiasụsụ ma ọ 
bụ ahịrịokwu. Hiatus dị ire n’asụsụ mba ụwa dị iche iche mana 
ụfọdụ asụsụ na-agba mbọ iji gbochie ya ịpụta ihe n’asụsụ ha, 
ndị ọzọ na-agba mbọ ịchọ ụzọ ha ga-esi hazie ma ọ bụ dozie 
ndị pụtara ihe n’asụsụ ha ka ha nwee ike inwe mgbochiume 

dabara adaba ga-ekewa ha (Sabao, 2015).  Casali (1997), na 
nkọwa ya kwuru na ihe a na-ahụta dị ka hiatus bụ ụdaume abụọ 
dịwagara iche nọdebere onwe ha na nkejiokwu abụọ. Ọ gara 
n’ihu kwuo na ụfọdụ asụsụ anaghị anabata hiatus, ebe ndị ọzọ 
na-egbochi ihe ụfọdụ ndị ga-eme ka hiatus pụta ihe, ma ụfọdụ 
na-ewere usoro amụmamụ mkpụrụ ụdaasụsụ edozi mpụta 
hiatus. Kwambehar (2014) kwuru na Tivi na-ekegharị 
nkejiokwu amaliteghị na mgbochiume ma mee ka e nwee 
ụdaume mkpị. Mudzingwa na Kadenge (2011) na nkọwa nke 
ha banyere ọnọdụ hiatus n’asụsụ mba ụwa dị iche iche 
kwukwara na ụfọdụ asụsụ anaghị anabata ya ebe ụfọdụ na-
anabata ya nke ọma; a na-akpacharakwa anya egbochi ya 
n’ụfọdụ asụsụ. Iji nye aka ime ka hiatus a ghara ịpụta ihe, e 
wepụtara ụfọdụ usoro a ga-eji gbochie ya. Ụzọ dị iche iche 
asụsụ dị iche iche si egosipịụta mgbe na etu ha si edozi hiatus 
mere ka usoro ndozi ndị a pụta ihe: nkegharị nkejiokwu, ntinye, 
olilo ụdaume, ndapụ ụdaume, mkpọso, mmakọ ụdaume, 
mmebe ngwe na mmebe ụdamkpị (Myers 1987; Casali 1996; 
Rosenthel 1997; Mtenje 2007; Sibanda 2009). Site n’usoro 
ndozi ndị a e depụtara ka asụsụ ọ bụla na-achọghị hiatus si 
edozi nke ha.  

 E gosipụtara nke a site n’ọmụma atụ (1) na-esote dịka 
ọ dị na Casali (1996:1).  Mkpuchi kpọm kpọm (:) na-egosi na 
ndapụ ụdaume, mmebe ụdayịị na mmakọ ụdaume nwere ike 
inwe mgbatị ụdaume dịka nnatara asụsụ a na- enyocha siri dị.      

1. a. Nkegharị nkejiokwu: CV1+V2 > .CV1.V2. 

    b. Mmebe ụdaume mkpị: CV1+V2 > .CV1V2. 

   ch. Ntinye: CV1+V2 > .CV1.CV2. 

   d. ndapụ ụdaume: CV1+V2 > .CV2(:). or .CV1(:). 

     e. Mmebe ụdangwe: CV1+V2 > .CGV2(:). 

    f. Mmakọ: CV1+V2 > .CV3(:). 

Ntinye ụdangwe (NỤ) dịka Hasan na Rasheed (2016) 
siri kọwaa bụ otu n’ime iwu amụmamụ ụdaasụsu na-anabata 
iwebata mgbochiume n’agbata ụdaume abụọ. Nke a bụ usoro 
ụdịdị ụda e ji eme ka mgbochiume na-adịbughị n’agbaala nwee 
ike dị n’agbaelu (Zygis, 2010).  N’usoro a, a na-etinye ụdangwe 
ụdawịị, ịjṅ ma o bụ ịwṅ n’etiti ụdaume. ịjṅ na ịwṅ bụ ụda ndị a 
na- ahụta dịka ụda na-abụghị ụdaume nke ha ji abụ 
mgbochiume bụ ndị nwere ebe mkpọpụta abụọ: ebe mkpọpụta 
/j/ bụ ime ọnụ na azụ ọnụ nke bụ ịCoronalṅ na ịDorsalṅ, ma ebe 
mkpọpụta /w/ egbugbere ọnụ na azụ ọnụ nke bụ ịLabialṅ na 
ịDorsalṅ (Nevins na Chitoran, 2008). Nevins na Chitoran 
(2008) gara n’ihu kọwaa na ụdangwe dị iche n’ụdaume n’ihi na 
a na-enwe obere mkpachi mgbe a na-akpọpụta ụdaume, ebe a 
na-enwekari mkpachi na mkpọpụta ụdangwe. Ozo, ụdaume so 
emebe isi nkejiokwu ebe ụdangwe esoghị. Uffman (2007) 
kwenyere na ebe e nwere ụdaume dị iche nọdebere onwe ha na 
nkejiokwu abụọ, na ụda a na-achọkarị iji kebie ha bụ ụdangwe. 
Ọ kọwara na nke a bụ maka na ụdangwe bụ naanị ụda ka yie 
ụdaume. Ụdangwe na ụdaume nwere otu mma ma ewepụ naanị 
myiriụdaume n’ụmị nkejiokwu. Gbasara ebe nakwa ụdị 
mkpọpụta, ụdaume na ụdangwe yiri.  

N’aka nke ọzọ, ọtụtụ asụsụ mba ụwa na-achọ ka ezi 
nkejiokwu malite na mgbochiume (Uffmann, 2007; 
Molczanow, 2008; Blevins, 2008). N’ihi nke a, a na-eji 
udangwe egbo mkpa iji mgbochiume amalite nkejiokwu . Nke 
mere na ntinye ụdangwe na-enye ụdaume nke abụọ 
mgbochiume. Ọ bu eziokwu na e nweghị nkenudị ụdangwe na 
ntule e meerela.  Booij (1996) depụtara ndịiche dị n’etiti ebe 
mkpọpụta ụdangwe ịjṅ na ịwṅ n’asụsụ Dutch. O kwuru na etu 
e si amata ụdị ụdangwe a ga-etinye bụ site ụdaume nke mbụ. A 
na- etinye ịjṅ n’azụ ụdaume elu keihu (2a) ebe ịwṅ na- abanye 
n’azụ ụdaume elu keazụ (2b).  

2.a- ree-en ịrejənṅ (mmebi)  
   b- boaz ịbowasṅ (id).  
 

Ụdị ụdangwe ọzọ bụ nke e nwere ike itnye ụdangwe ọ 
bụla na-agbanyeghị ụdị ụdaume na-eso ya. E nwere ike ịkpọ 
nke a ụdangwe na-eyighị n’ebe mkpọpụta. N’Uyghur (Vauụ, 
2001), dika ọmụma atụ, ntinye ụdangwe agbasoghị myiri ebe 
mkpọpụta maka na e tinyere /j/ na- agbanyeghị ụdị ụdaume 
abụọ nọdebere onwe ha. Lee 3 dị ka ọmụma atụ:   

3.a. ou+al- ịouyal-ṅ (inwe ike igụ ihe)  

   b. islä+al- ịisläyäl-ṅ (inwe ike ịrụ ọrụ)  

(Hahn, 1991 hụtara na Vauụ, 2001:5). 

 Na Guajiro (Vauụ, 2001), olundị Abajero na-etinye ụdangwe 
eyighị n’ebe mkpọpụta. Ọ na-etinye /w/ na-agbanyeghị  ụdị 
ụdaume  dị n’okwu dịka n’ọmụma atụ 4: 

4.a. atpanaa+ee+chi atpanaaịwṅeechi (ọ ga-abụ oke bekee) 

b. ke+kii+ee+shi kekiiịwṅeeshi (ọ chọrọ inwe (ezi) isi)  

(Vauụ, 2001: 8) 

Ụdangwe dị n’ọtụtụ asụsụ dịka Dutch (Booij, 1996); Inhala 
dị na Shona (Zygis, 2010); Persia (Dehghan, 2012) nakwa 
Bekee Amerika  (Davidson & Erker, 2014); n’ịgụ naanị obere 
n’ime ha.  N’asụsụ ndị a niile, ụdangwe na-apụtakarị ihe 
n’usoro ụdaasụsụ nke ọnọdụ ya na-apụta ihe nke ọma: a na-
etinye ịjṅ n’ọnọdọ tupu ma ọ bụ ngafe ụdaume ihu ma ịwṅ na-
abanye n’ọnọdọ tupu ma ọ bụ ngafe ụdaume ala. Ọ na-enyekwa 
aka igbochi hiatus ma mee ka mgbochime dị n’isi nkejiokwu. 
Zygis (2009), na nyocha usoro ụdaasụsụ asụsụ 400 gosiri na a 
na-enwe ntinye ụda nke m̀má ha na-esite na mgbatị ụdame nọ 
ya nso ma na mkpọpụta ya, e nweghị ụda e tinyere. Nke a gosiri 

na ọ bụ naanị nnụta mgbanwe ndamụda nke ụdaume nọ nso na-
eweta nnụta ụda ọhụrụ. N’iji nwewanye nghọta n’isiokwu a, ọ 
gara n’ihu ime nchọcha ọnụnụ nke gbadoro ụkwụ na mbugharị 
mgbanwe ụda ịiaṅ. Mgbanwe dị n’agbata ịiṅ na ịaṅ ka agbatịrị 
malite na 50  rue 230 ms niime usoro 30 ms, nke mere na e 
nwere usoro 7. Oge ole o were n’ịkpọpụta ịaṅ ka kwụbara otu 
ebe. E tinyeere ya site n’obere igwe kọmputa   ma mee ka 
mmadụ 10 asụsụ ha bụ German, mmadụ atọ ndi Poland, nakwa 
maadụ atọ ndị Bekee gee.  A gwara ndị njime nchọcha ahụ ka 
ha detue ihe ha nụtara. Ha niile nụtachara ịjṅ n’ọsịsa ha n’oge 
ngafe dị iche iche. N’aka nke ya, Staroverov (2014), tụpụtara 
na ntinye ụdangwe adịghị ire n’usuro ụdaaụsụ, kama na ọ bụ 
nrapa a na-enwe mgbe mwebanye otu ụda mụtara mwepụta ụda 
abụọ. Ịma atụ, mgbe e nwere ụdaume /e+a/,  /e/ na-abụ /ej/na  
mwepụta. Ihe ndapụta si n’atụtụ a bụ na mgbakwụnye 
mgbochiume na-rube isi n’iwu nrube isi. Ya bụ na nrapa 
mwebanye na mwepụta, mgbakwunye ụda na-achọ n’ụzọ a 
bụla ụzọ ka o rubere mwebanye isi. Ya mere na /e/ n’ọmụma 
atụ dị n’elu ghọrọ /ej/ kama ighọ /ew/ maka na /j/ ka rubeere /e/ 
isi karịa  /w/. N’ikpeazụ, ọ dị mkpa ịmata ihe dị iche n’ụdayịị 
na mmebe ụdayịị  dịka ọ dị n’asụsụ ole na ole iji gbochie hiatus. 
N’asụsụ Russia (Molczanow, 2008), mmebe ụdayịị  ụdaume 
elu keihu bụ ihe  e ji egbochi hiatus ebe e nwere  #iV, Vi# na 
ViV . Ịma atụ, agbaala /ia/ (ja ‘mụ’) na-abụ ịjaṅ, bụ ezi 
nkejiowu malitere na mgbochiume bụ ụdayịị.  Molczanow 
kwuru na mgbanwe ụdaume ka ọ ghọrọ ụdayịị pụtara nkagbu 
mora nke agbaala, ma ọ ka mma ịkagbu mora karịa nkejiokwu 
na- amaliteghị na mgbochiume.  

1. Ntinye ụdangwe n’Igbo 

 Ụzọ ọzọ pụtara ihe ndị Igbo si arụ ọrụ iji gbochie 
ụdaume abụọ ma ọ bụ karịa bịakọta ma ọ bụ ịnọkọta ọnụ na 
mkpụrụokwu, nkebiokwu, nkebiasụsụ ma ọ bụ ahịrịokwu bụ 
site n’iji ntinye ụdangwe rụọ ọrụ n’okwu ahụ. Ntinye ụdangwe 
na-enye aka iji dozie usoro ụdaume-iche-ọyọ kenkejiokwu 



ÉKWÉ JỌNAL NKE NDỊ IGBO SCHOLARS FORUM, NIGERIA. Volume 4 

No 2, September, 2017 

10 

 

abụọ n’asụsụ Igbo. N’asụsụ Igbo, ụdị ụdangwe a na-etinye bụ 
udayịị na ụdawịị. Ha bụ mkpọnakpo ịjṅ na mkpọnegbugbere 
ịwṅ. Ndepụta banyere nke a dị na 5 n’okpuru: 

Ntinye mkpọnakpo 

Nkebiokwu  

5.  a. isi + akwụ  /isi/  +  /akwʊ/    
 ịi.si.ja.kwʊṅ 
    head palm fruit 
 palm fruit head 
   b.  asị + ọcha  /asɪ/  +  /ɔʧa/      
 ịa.sɪ.jɔ.ʧaṅ 
    lie white  
 blunt lie 
 ch. ntị + ewu  /ntɪ/  +  /ewu/      
 ịn.tɪ.je.wuṅ 
    ear goat  
 goat ear 
d. mpi + ehi  /mpi/  + /eɦi/      
 ịm.pi.je. ɦiṅ 
    horn   cow  
 cow horn 
e. isi + ọma  /isi/  +  /ɔma/         
ịi.si.jɔ.maṅ 
    head nice/good 
 lucky  
Ahịrịokwu 
f. Anyị sịrị asị  /aɲɪ sɪɹɪ asɪ/  
 ịa.ɲɪ.sɪ.ɹɪ.ja.sɪṅ 
    we lied lie  
 we lied 
 g. Ada biri ego  /ada biɹi ego/  
 ịa.da.bi.ɹi.je.goṅ 



ÉKWÉ JỌNAL NKE NDỊ IGBO SCHOLARS FORUM, NIGERIA. Volume 4 

No 2, September, 2017 

11 

 

    Ada borrowed money 
 Ada borrowed money 
gb. ha bi ebe a  /ɦa   bi    ebe      a/ 
 ịɦa.bi.je.be aṅ 
    they live where this 
 they live here 
 

3.2 Ntinye mkpọnegbugbere 
Nkebiokwu 
gh.  ukwu + akwụ           /ukwu/ + /akwʊ/  >
 ịu.kwu.wa.kwʊṅ 
 waist/tree    palm fruit  palm fruit tree 
gw.  ukwu + azịza            /ukwu/ + /azɪza/ >          
 ịu.kwu.wa.zɪ.zaṅ 
    bunch    broom 
 bunch of broom 
  h.   ntu + igwe                 /ntu/  +  /igwe/  >
 ịn.tu.wi.gweṅ 
    nail   iron  
 ịron nail 
i. nkwị=ụ + ọkụ  /nkwʊ/  +  /ɔkʊ/ >
 ịn.kwʊ.wɔ.kʊṅ 
    wine      hot  
 hot drink 
 
ị. ọnọdụ + ugo  /ɔnɔdʊ/  +  /ugo/ >
 ịɔ.nɔ.dʊ.wu.goṅ 
    place      eagle 
 place of the eagle 
j. mkpụrụ + anya       /mkpʊɹʊ/ + /aɲa/ 
 ịm.kpʊ.ɹʊ.wa.ɲaṅ 
    nut(s)         eye(s) 
 eyeball 
Ahịrịokwu 

k. ha pụrụ ezi  /ɦa   pʊɹʊ  ezi/  
 ịɦa.pʊ.ɹʊ.we.ziṅ 
    they went  outside 
 they went outside 
kp. Obi gburu agụ  /obi gbuɹu agʊ/ 
 ịo.bi.gbu.ɹu.wa.gʊṅ 
    Obi killed lion  
 Obi killed a lion 
kw. Nnedị chụrụ aja           /nnedɪ ʧʊɹʊ aʤa/ 
 ịn.ne.dɪ.ʧʊ.ɹʊ.wa.ʤaṅ 
    Nnedị offered sacrifice 
 Nnedị offered a sacrifice 
l. Ọjị ahụ puru epu    /ɔʤɪ  aɦʊ  puɹu epu/ >
 ịɔ.ʤɪ.ja.ɦʊ. pu.ɹu.we.puṅ 
         kolanut that germinate(pst) germinate              
that kolanut germinated 
  
4.  Ntụcha Nchọcha 

Ndepụta dị na 5 n’elu bụ otu niime usoro asụsụ Igbo ji 
edozi hiatus  Nke a bụ itinye ụday/wịị n’etiti ụdaume abụọ ma 
ọ bụ karịa bịakọtara ọnụ site na nkejiokwu abụọ nọ nso. Asụsụ 
Igbo na-eji mkpọnakpo /j/ ma ọ bụ mkpọnegbugbere /w/ ekewa 
ụdaume abụọ ma ọ bụ karịa bịakọtara ọnụ n’asụsụ ahụ. Nke ọ 
bụla ha ga-eji rụ ọrụ sitere na-esite na mkpọpụta ụdaume nke 
mbụ (Ụ1) na ụdaume abụọ ahụ nọ onwe ha nso na nkejiokwu 
abụọ ndị ahụ. A na-eji mkpọnegbugbere arụ ọrụ mgbe ebe 
mkpọpụta Ụ1 metụtara egbugbere ọnụ ị+LABIALṅ dị ka anyị 
kwuru na mbụ, ebe a na-eji mkpọnakpo arụ ọrụ mgbe ọ bụla 
ebe mkpọpụta ịỤ1 metụtara akpo ị+CORONALṅ. Iwu ndị anyị 
ga-eji rụ ọrụ nkọwami nchọcha a bụ ndị di na 6. 

6. Iwu ndị gbasara nnyocha a: 

a. *HIATUS:  A nabatala nkejiokwu abụọ ụdaume ha nọdebere 
onwe ha ma dị iche (a nabatala hiatus) 

b. ONSET: Nkejiokwu ọ bụla ga-amaliterịrị na mgbochiume 
(Itȏ, 1989; Prince and Smolensky, 1993) 

c. PARSEịF'ṅ: Chekwaa mmaịFṅ mwebanye na mwepụta ya 
(Casali, 1996, 1997; Tanner, 2007). 

d. IDENTị±highṅṅ: mwebanye na mwepụta ga-eyi onwe ha na 
mma ị+highṅ na/ma ọ bụ ị-highṅ     (Sabao, 2009). 

e. DEP-IO(C): Ntinye ga-adị na mwebanye nakwa mwepụta 
ga-abụrịrị mgbochiume (Archaengeli na Langendoen, 1997). 

Ihe nrịba ama ndị a ga-eji lebara ‘tableau’ ntụcha a anya bụ ndị 
a 

7a.   na-egosi ọkaibe. Ya bụ olee kacha mma 
  b. * na-egosi mmebi/ịda iwu 
  c. *! na-egosi oke mmebi/ịda iwu, ya bụ mwepụ 
kpamkpam 

 
Dịka usoro ndozi hiatus, a na-enwe ntinye ma o bụrụ 

na ogoogo iwu ONSET karia DEP-IO. Ka anyị zipụta nke a site 
na tableauụ 1-2 na-esote.  Ọkọtọ iwu ndị ahụ dị na 6 bụ 7. 

 
7. *HIATUS, ONSET>>DEP-IO(C) 

Ọmụma atụ dị na 7 na-akọwa na iwu *HIATUS na ONSET 
ka n’ogogo karịa DEP-IO(C). Nke a pụtara nrube isi nye 
*HIATUS na ONSET ka mkpa karia nrube isi nye DEP-IO(C). 
Ya bụ na mkpọpụta okwu Igbo na-agbalịsi ike ịhụ na e nweghị 
ụdaume dị iche kwụsịrị nkejiokwu ka ụdaume dịkwazị iche 
mebere nkejiokwu na-eso ya. Mgbe e nwere ọnọdụ dị otu a, 
nkejiokwu nke abụọ ahụ na-enupụụrụ *HIATUS isi. Ọzọ, usoro 
ezi mmebe nkejiokwu kwadoro ka ezi nkejiokwu na-amalite na 
mgbochiume bụ iwu ONSET. Ụdaume nke abụọ na-enweghị 
mgbochiume na mmalite nkejioukwu ahụ dakwara iwu a. 

Nkọwa ndị a ga-apụtakarị ihe ma anyị hazie iwu ndi a na 
tableauụ 1 na 2 na-esote:  

Tableau 1:  ntinye ụdangwe ịjṅ 

/m.kpʊ.ɹʊ.o.k
wu/ 

*
H
I
A
T
U
S 

O
N
S
E
T 

PA
RS
Eị
F'ṅ 

IDENT
±high

a. 
m.kpʊ.ɹʊ.o.kwu 

*! *   

b. 
m.kpʊ.ɹo.o.kwu 

 *
! 

* * 

ch.m.kpʊ.ɹʊ.
wo.kwu 

    

d. 
m.kpʊ.ɹo.kwu 

  *! * 

 

Site na tabul 1 ahụ dị n’elu, anyị ga-achọpụta na olee 
(a) dara iwu *HIATUS nakwa ONSET bụ ndị ka DEP-IO(C) 
n’ogoogo. m.kpʊ.ɹʊ.o.kwu dara iwu *HIATUS maka na 
nkejiokwu abụọ a-ɹʊ.o- bụ ụdaume abụọ dị iche iche n’agbata 
nkejiokwu abụọ bụ nke hiatus na-asọ nsọ. N’aka nke ọzọ, 
ONSET na-achọ ka nkejiokwu ọ bụla malite na mgbochiume, 
ma olee (a) dakwara iwu a. Ọdịda iwu abụọ a mere o jiri nweta 
akara *! na * n’iwu abụọ ndị ahụ. Akara *! na-egosi ndawa 
ukwu. Olee (b) na-agbanyeghị na ọ lafere n’ule *HIATUS 
kachasị n’ogoogo dara iwu ONSET maka na mgbochiume a 

maliteghị nkejiokwu nke anọ. Ọ dakwara PARSEịF'ṅ na 
IDENTị±highṅ n’ihi na ochekwaghị ụdaume kenkejiokwu atọ. 
N’aka nke ọzọ, olee (d) nuụrụ isi n’iwu PARSEịF'ṅ na 
IDENTị±highṅ. Ndị olee (a) na (b) enupụghịrị DEP-IO(C) isi 
maka na ha ewebataghị mgbochiume ọ bụla na mwebanye. 
Olee (ch) bụ oka ibe n’ihi na ọ dara naanị iwu DEP-IO(C) bụ 
nke ogoogo ya pekarịrị ibe ya. E gosipụtara na ọ bụ ọka ibe site 
na  

Mkpọnakpo  

Tableau 2: Tableau ntinye ụdangwe ịwṅ 

/i
.
s
i.
o
.
k
ʷ
u
/ 

*
H
I
A
T
U
S

P
A
R
S
E
ị
F
'
ṅ

I
D
E
N
T
ị
±
h
i
g
h
ṅ 

a
. 
i.
s
i.
o
.
k

*
!

w
u 

b
. 
i.
s
o
. 
o
.
k
w
u 

 * * 

c
h
.

i.
s
i.
j
o
.
k
w
u 

   

d
. 
i.
s
o
.
k

 *
! 

 



ÉKWÉ JỌNAL NKE NDỊ IGBO SCHOLARS FORUM, NIGERIA. Volume 4 

No 2, September, 2017 

17 

 

w
u 

 

E lee anya na tableau nke abụọ, a ga-chọpụta na o yiri 
tabul ahụ n’otu ha siri hube isi ma dakwaa n’ụfọdu iwu.   

E lee anya na data nakwa tabul ndị a dị n’elu, a ga-
achọpụta na ntinye ụdangwe ndị pụtara ihe n’asụsụ Igbo bụ 
mkpọnegbugbere na mkpọnakpo. A bịa na mkpọnegbugbere, ọ 
na-apụta ihe mgbe ụdaume elu ebe mkpọpụta ha metụtara 
egbugbere ọnụ, ya bụ /u/ na /ʊ/ na ụdaume ọzọ bịakọtara ọnụ 
n’okwu. Mgbe ụdaume ndị a na ụdaume ọzọ bịakọtara, a na-
etinye mkpọnegbugbere /w/ n’etiti ha abụọ ka o nwee ike ikwe 
ịkpọpụta ọsọọsọ. N’otu aka ahụ, a na-etinyekwa mkpọnakpo /j/ 
mgbe ụdaume elu ebe mkpọpụta ya metụtara akpo, ya bụ /i/ na 
/ɪ/ nakwa ụdaume ọzọ bịakọtara ọnụ. Ụdaume ndị a ga-ebu ụzọ 
tupu ndị ọzọ esowe ha, ya bụ na ha ga-abụ Ụ1 ebe nke na esote 
ya ga-abụ Ụ2. N’etiti ha abụọ dị ka anyị siri hụ n’ọmụma atụ 5 
dị n’elu ka a ga-etinye ụda ndị a. Nke a pụtara na ọ bụ agwara 
Ụ1 ga-egosipịụta agwara mkpọso a ga-etinye iji kewaa ụdaume 
abụọ ka ha ghara ịbịakọta ọnụ. 

Asụsụ Igbo bụ asụsụ nwere ụdịrị nkejiokwu atọ: 
ụdaume (dịka o), myrirụdaume (dịka m) na 
mgbochiume+udaume (dịka dị). Mkpụrụokwu Igbo nwere ike 
ịmalite ma ọ bụ kwụsi n’ụdị nkejiokwu ọ bụla. A bịa n’etiti 
okwu, ụdaume bụ naanị ụdị nkejiokwu e nweghị ike ịnọ naanị 
ya. Ya bụ na e nwere ike inwe myiriụdaume (N) na 
mgbochiume+ụdaume (CV). Ọ bụ n’ihi nke a mere na mgbe e 
nwere okwu abụọ; okwu nke mbụ kwụsị n’ụdaume ma nke 
abụọ amalite n’ụdaume, mgbe a na-akpọpụta ha, ebe mkpọpụta 
ha anaghị enwe ike akpọpụta ha iche iche. Mkpọpụta ụdaume 
ndị ahụ iche iche ga-ekwe omume ma e nwee ntinye 
mgbochiume n’etiti ha abụọ.  Naanị onye asusụ Igbo abụghi 

asusụ ara nne ya ma ọ bụ ndị nwere asụsụ Igbo dịka ara nne ha 
ma ha amaghị asụ ya bụ ndị nwere ike ịkpọpụta ụdaume dị otu 
ahụ iche iche.  Dị ka Casali (1996, 1997); Orie na Pulleyblank 
(2000); Pulleyblank (1998) na Rosenthel (1994, 1997) si 
kọwapụta, a na-ahụta ọnọdụ hiatus na mmebeokwu ma ọ bụ 
n’usorookwu e jikọtara ọnụ. Site n’ihe ndị odee dere, ha na-
akọwapụta na asụsụ mba ụwa anaghị anabata hiatus. Nke a 
mere na ndị nwe asụsụ na-achọ ụzọ ma ọ bụ chọrọ ụzọ ha ga-
esi wee dozie ya ma ọ bụ kewaa ụdaume ndị a. Mana otu ihe 
doro anya bụ na ọ bụghị otu ụzọ ka ha dum si eme nke a; nke 
pụtara na asụsụ ọ bụla nwere ụzọ o si agba mbọ idozi nke ya. 
Iji maa atụ, asụsụ Tivi dị ka Kwambhehar (2014) siri kọwapụta 
na-emepụta myịnaabọ/ụdamkpị dị ka otu usoro ha ji edozi 
hiatus mana ọ dịghị etu a n’asụsụ Igbo. Site na nkọwa Casali 
na Rosenthel, ihe a ga-eji tịụnyere ndozi a bụ usoro nkejiokwu 
dị mma. N’aka nke ha, Orie na Pulleyblank (2000) kwuru na ọ 
bụ nhịahụ dị na mkpọpụta ụda nwere ike iweta ntinye 
mgbochiume n’etiti hiatus. Nke a bụ eziokwu n’asụsụ Igbo. 
Usoro ezi nkejiokwu hụtara ndozi hiatus n’ụdị usorookwu 
adịghị mma nke na-enweghị ONSET (nkejiokwu nke abụọ 
anaghị amalite na mgbochiume). N’aka nke ọzọ, usoro 
mkpọpụta kwuru na ọ bụ nhịa ahụ dị n’idozigharị ebe 
mkpọpụta site n’otu ụdaume dị gaa n’ọzọ dịkwa iche bụ ndị na 
eyighị onwe ha. Kawu (2000) kwuru na usoro mkpọpụta 
megidere hiatus bụ *HIATUS  ma ọ bụ NOHIATUS. Iwu 
atụmatụ ọptimaliti dabara n’ogo abụọ nke gụnyere; ntụkwasị 
obi na ịrịba ama/nnwenzi. Ihe iwu ntụkwasị obi chọrọ bụ na ihe 
a ga-enweta na ihe e tinyere ga-abụ otu ihe na nke e wepụtara. 
Ọkọtọ ịrịba ama/nnwenzi na-akọwa na ọdịdị ụfọdụ ka ibe ha 
mma. Mmekọrịta ịrịba ama/nnwenzi na ntụkwasị obi n’ogogo 
na-ezipụta ntụcha ọkaibe n’ihe ọ bụla e nyere. N’atụtụ 
ọptimaliti, ụdi ntinye ọ bụla na-enupụ isi n’iwu ntụkwasị obi. 
Nke a bụ eziokwu n’ihi na ụda ọ bụla e tinyere na mwepụta na-
eme ka e nwee ndiiche na mwebanye bụ nke na-adịghị na 
ndepụta mkpụruokwu ahụ (Archaengeli na Langendoen, 1997).  

Mmechi 

Akwụkwọ a e lebanyela anya na ntinye mgbochiume dịka 
otu ụzọ asụsụ Igbo si ebu agha megide hiatus. Ọ dị nnọọ mkpa 
inwe ezi usoro ụdaasụsụ nwere ezi nkọwa. Ọ bụ eziokwu na 
nkọwa ndị nchọcha ufọdụ gbasara nnọkọ ụdaume abụọ n’etiti 
okwu gosiri na ntinye ụda, olilo, na ndapụ ụdaume bụ site 
n’ikwu okwu ọsọ ọsọ. Nchọcha a gala n’ihu ime ka o dowanye 
anya ihe mere ede ibe nwịị gbasara ntinye ụdangwe. Ya mere 
nchọcha a na-ekpebi na ọ bụ n’ihi ịgba mbọ ihụ na nkejiokwu 
ọ bụla na mkpọpụta ga-amaliterịrị na mgbochiume. Nke a bụ 
nkwenye zuru asụsụ mba ụwa ọnụ maka na o nwegghị asụsụ 
na-enweghị nkejiokwu mgbochiume na ụdaume mejupụtara. Ọ 
bụ n’ihi nke a mere asụsụ Igbo ji etinye ụdangwe na mkpọpụta 
okwu nkejiokwu abụọ nọdebere onwe ha nso; ma ọ bụrụ na 
nkejiokwu nke mbụ kwụsịrị n’ụdaume elu nkejiokwu nke abụọ 
nọ nke mbụ nso amalite n’ụdị ụdaume ọ bụla msasịrị ya. Ntinye 
ụdangwe bụ iji hubeere iwu ọptimaliti zuru mba ụwa ọnụ sịrị 
na nkejiokwu ọ bụla ga-amaliterịrị na mgbochiume (ONSET). 
Nrube isi nye ONSET pụtara na ọkọtọ nnwenzi ka nke 
ntụkwasị obi ogo ma pụtakarịa ihe na ntinye n’ọtụtụ asụsu mba 
ụwa.  

